
Eskerrik beroenak eman nahi dizkiet, lehenik, ikerketa-lanaren zuzendariei aldapan gora
emandako bultzadagatik, nire gogoa eta motibazioa piztuz ondoan izateagatik, eta nire
buruan eta lanean sinesteko egindako ahaleginagatik. Orobat, eskerrak eman nahi dizkiet
Gipuzkoako Foru Aldundiko Haur eta Nerabeen Babeserako Atalari, eta egoitza-harrerak
kudeatzen dituzten Nuevo Futuro, Irse-ebi, Babesten eta Eudes entitateei, eskaini diguten
ezinbesteko laguntzagatik; EEMA tresna ebaluatu duen aditu-batzordeari prozesuan
egindako ekarpen baliotsuagatik; HeziZerb Elkarteari, eskaini dizkiguten hezkuntza-material
berritzaileengatik; Euskaltzaindiari, gure lanaren aitortzagatik eta ikerlanari emandako
babesagatik, izan ere, ikerketa-lan honek 2024-2025 ikasturtean Euskaltzaindiaren Mintzola
Saria eskuratu zuen; eta, batez ere, ikerketan parte hartu duten haur, nerabe eta hezitzaileei,
euren inplikazioari eta dedikazioari esker ikerketa hau posible izan delako.

Jasotze-data: 2025-10-22
Behin-behineko onartze-data: 2026-03-21
Behin betiko onartze-data: 2026-06-10

Artikulu honetan Gipuzkoako harrera-egoitzetan Hari-Katu programaren bidez haur eta
nerabeekin (HN) garatutako esku-hartze soziohezitzaile baten emaitzak aurkezten dira.
Ekintza-ikerketaren logikari jarraituz eta diseinu misto baten baitan garatutako kasu-
azterketa anizkoitz honek iradoki du hizkera informala, Translanguaging Emozionala eta
Kontzientea (TEK) eta aisialdi antolatua uztartzen dituzten esku-hartzeek euskararekiko
motibazioa eta atxikimendua indartu ditzaketela, HNen sozializazio linguistikoa sustatuz.

Gako-hitzak: euskara, harrera-egoitzak, hizkera informala, aisialdi antolatua,
translanguaging pedagogikoa, hizkuntza-atxikimendua.

Este articulo presenta los resultados de una intervencién socioeducativa desarrollada con
nifios, nifias y adolescentes (NNA) en acogimiento residencial de Gipuzkoa mediante el
programa Hari-Katu. Este estudio de caso muiltiple, desarrollado desde la l6gica de la
investigacién-accién y mediante un disefio mixto, sugiere que las intervenciones que
integran habla informal, Translanguaging Emocional y Consciente (TEC) y ocio organizado
pueden fortalecer la motivacién y el apego hacia el euskera, promoviendo la socializacién
lingtiistica de NNA.

Palabras clave: euskera, acogimiento residencial, registro informal, ocio organizado,
translanguaging pedagégico, apego lingiifstico.

Cet article présente les résultats d’une intervention socio-éducative menée aupres
d’enfants et d’adolescents dans des foyers résidentiels de Gipuzkoa a travers le programme
Hari-Katu. Cette étude de cas multiple, fondée sur une démarche de recherche-action et un
devis mixte, suggére que des interventions combinant langage informel, TEC et loisirs
éducatifs peuvent renforcer la motivation et 'attachement envers 'euskara.

Mots-clés : basque, accueil résidentiel, registre informel, loisirs organisés, translanguaging
pédagogique, attachement linguistique.

This article presents the results of a socioeducational intervention developed with
children and adolescents in residential care homes in Gipuzkoa through the Hari-Katu
program. This multiple case study, developed through an action research approach and a
mixed design, suggests that interventions integrating informal speech, ECT and organised
leisure may strengthen motivation and linguistic attachment towards Basque while
promoting the linguistic socialisation of children and adolescents.

Keywords: Basque, residential care homes, informal speech, organised leisure,
pedagogical translanguaging, linguistic attachment.

GUIRADO, Odei (2026) «The informal speech of Basque, multilingualism, and organised
leisure in residential care homes within the child and adolescent protection system:

linguistic socialisation from a decolonial and intersectional perspective», Euskera Ikerketa
Aldizkaria 71 (2): 11-70.

Laburduren zerrenda

HN: haurrak eta nerabeak

NNA: nifios, nifias y adolescentes
1H: lehen hizkuntza

2H: bigarren hizkuntza

3H: hirugarren hizkuntza

EAE: Euskal Autonomia Erkidegoa

EEMA: esku-hartzeek sustatutako euskararekiko motibazioa eta
atxikimendua

HE: harrera-egoitza

GJH: Garapen Jasangarrirako Helburuak

KA: komunikazio-antsietatea

MA: motibazioa eta atxikimendua

TEK: Translanguaging Emozionala eta Kontzientea
DT: desbideratze tipikoa

M: batezbestekoa

N: parte-hartzaile kopurua

®: McDonalden Omega

1 Atarikoa

Euskara munduko hizkuntza gutxituen artean berezitasunak dituen hiz-
kuntza da. Nabarmenak dira, batetik, azken hamarkadetan euskara
hezkuntza- zein irakaskuntza-hizkuntza izateko garatu den prozesua eta ho-
rrek ekarri duen ezagutzaren hedapena, estaturik gabeko nazioen artean
eredutzat hartu dena; eta, bestetik, hiztun-komunitateak urteetan euskara-
rekiko mantendu duen motibazio eta atxikimendu (MA) sendoa (Iurrebaso
eta Goikoetxea 2025). Izan ere, kalean euskaraz hitz egiten duen popula-
zioak (% 12,6) (Altuna et al. 2022) euskara erraz hitz egiteko gai den popu-
lazioa (% 7,4) (lurrebaso 2022) gainditzen du, oraindik ere.

Alabaina, euskararen biziberritze-prozesua gaur egun bidegurutze batean
dago, eta urteetan egin diren urrats esanguratsuek etena egin, eta atzeraka-
da nabarmentzen da. Horrek hizkuntza aktibatzeko estrategia berriak bir-
planteatzera eraman du euskalgintza (Apodaka eta Morales 2017; Sarasua
2024). Izan ere, erabilera gero eta gehiago mugatzen da eskolara eta beste-
lako eremu publikoetara; beste hizkuntza gutxitu batzuetan ez bezala, eremu
informalek ez dute hemen babesleku funtzio bera betetzen (Iurrebaso eta
Goikoetxea 2025). Ildo horretan, hainbat ikerketak haurrek eta gazteek
(baita helduek ere) lagunartean sarri erdaretara jotzen dutela adierazten
dute (Basauri eta Otaegi 2024; Ibarra 2020), maiz baliabide linguistiko in-
formalen gabezia eta ezagutza-maila eskasa direla medio, edo euskara soilik
familia euskalduna dutenek lotzen dutelako eskolaz haragoko hizkuntza gisa
(Bereziartua et al. 2023; Hernandez eta Altuna 2022). Horri euskararen
indar espresiboaren ahultzea (Amonarriz 2015; Sarasua 2013) eta gazteen
MAaren beherakada gehitu zaizkio (Ortega 2024), eta, gainera, azken ur-
teetako migrazio-prozesuek hizkuntza-aniztasuna areagotu dute, askotariko
testuinguru soziolinguistikoak eratuz euskararen inguruan (Barquin eta Pé-
rez 2024). Beraz, hurrengo hamarkadetan euskararen aktibaziorako eszena-
toki konplexua aurreikusten dela ondoriozta daiteke (Sarasua 2024). Tes-
tuinguru horretan, hiztun berriak eta haiei eskaintzen zaizkien parte-hartze
aukerak, hiztun-komunitateko kide sentitzeko espazioak, eta komunitate
horretan aitortzen zaien autoritatea eta legitimitatea giltzarri nagusietako
bat bihurtzen dira indarberritze-prozesuetan; izan ere, euskararen gisako

hizkuntza minorizatuek ezinbestekoa dute hiztun berriak sortzen eta
erakartzen jarraitzea (Altuna 2020).

Testuinguru horretan kokatzen da artikulu honetan aurkezten dugun
ikerketa-lana. Hori horrela, Hari-Katu programaren esku-hartze soziohezi-
tzaileak euskararen minorizazio-egoera pedagogia sozialaren erdigunean
jarri du, haur eta nerabe eleanitzak babesteko harrera-egoitza eleaniztune-
tan, hain zuzen ere. Hala, bikoitza izan da ikerketaren helburua. Alde ba-
tetik, oro har hiztun berriak diren —euskara 1H gisa ikasi ez dutenak—,
bizikidetza-unitate hauetan artatutako haurrek eta nerabeek (HN) euska-
rarekin eta euskararekiko dituzten bizipenak aztertu nahi izan ditugu, au-
rretiazko ikerketen emaitzak (Miguelena et al. 2024, 2025) osatu eta ikus-
pegi zabalago eta eguneratuago bat eskaintzeko. Eta, bestetik, aurreko
ikerlanetan oinarrituta, eta horiek proposatutako ikerketa-ildoa osatuz
(Guirado 2025; Guirado et al. 2025a, 2025b; Guirado eta Rua 2023b; Gui-
rado eta Santos 2024), harrera-egoitzak bertan artatutako HNen sozializa-
zioa euskaraz sustatu eta hizkuntzarekiko MA indartzeko hezkuntza-
esparru egokiak izan daitezkeen ikertzea izan da gure xedea; horretarako,
euskararen hizkera informala eta eguneroko mintzamolde arrunta' aisialdi
antolatuaren zein jarduera ludikoen bitartez landuz. Kasu honetan, hiz-
kuntzaren trataeran ikuspegi dekoloniala eta intersekzionala (Dovchin
2025; Meighan 2025) txertatzen dituen Guirado eta bestek (2025a) gara-
tutako Translanguaging Emozional eta Kontzientea (TEK) baliatu da, tes-
tuinguru eleaniztunetan euskararen lanketa hizkuntza minorizatu gisa bi-
deratzeko estrategia nagusi gisa. Ikuspegi honek HNen 1H eta identitateen
aitortza eta legitimazioa ardatz hartzen ditu (ikuspegi dekolonialetik), eta,
aldi berean, generoa, klasea edo azal-kolorea bezalako ardatzak kontuan
hartuz, esku-hartzea parekidetasunez garatzea ahalbidetzen du (ikuspegi
intersekzionaletik), euskara zaurgarritasun-egoeran dauden HNei ere hur-
bilduz (Guirado et al. 2026).

! Harrera-egoitzetan garatzen diren elkarrizketetan erabiltzen den hizkeraren nolakotasuna

parte-hartzaileek —hezitzaile-HN artekoa eta berdinen artekoa— eta testuinguruak —etxe
barruko eta kanpoko espazioak— baldintzatzen duela ulertuta, lan honetan eguneroko
mintzamolde arrunta (Zalbide 2020) eta lagunarteko hizkera informala (Guirado 2025) beren-
beregi bereiztea erabaki da.

Artikulu honetan, beraz, Gipuzkoako lau harrera-egoitzatan jasotako es-
perientzien emaitzak aurkezten ditugu. Zehazki, hezkuntza ez-formalaren
bitartez eta helburu hezitzaileekin antolatutako testuinguruetan, Gi-
puzkoako Foru Aldundiaren tutoretzapean babestutako 8 eta 15 urte bitar-
teko HN bizi diren bizikidetza-unitateetan garatu den ikerlanaren emaitzak.

Hala, ikerlan honek harilkatzen duen ikerketa-ildoaren jarraikortasuna
eta erantzun nahi duen hutsunearen ikuspegia argitzeko asmoz, hurrengo
irudia aurkezten dugu:

1. irudia. Euskararen hizkera informala eta aisialdi antolatua
oinarri dituen ikerketa-lerroa

Euskera Ikerketa Aldizkaria. 2026, 71 (2). 11-70. Bilbo

Atarikoa amaitzeko, azpimarratu nahi genuke ondorengo orrialdeetan
aurkezten den lanak lotura estua duela, bereziki, HNek adingabe gisa eta
euskarak hizkuntza minorizatu gisa dituzten hizkuntza-eskubideekin. Era
berean, ekarpena egiten die 2020-2030 Agendak ezarritako Garapen Jasan-
garrirako Helburuei: GJH 4 (kalitatezko hezkuntza), GJH 10 (desberdinta-
sunak murriztea) eta GJH 16 (bakea, justizia eta erakunde sendoak).
Ondorengo ataletan, hurrenez hurren, marko teorikoa, metodologia eta
ikerketa-diseinua aurkezten dira; jarraian, datuen bilketa eta tratamendua;
ondoren, emaitzak eta eztabaida; eta, azkenik, ikerlanaren mugak, etorki-
zuneko lan-ildoak eta ondorio nagusiak.

2 Oinarri teorikoa

2.1 Babes-sistema eta HNen eskubideak Euskal Autonomia
Erkidegoan

Harrera-egoitzen helburua da indarkeria jasan duten eta, oro har, euren
berdinek bizi izan ez dituzten bizipen eta esperientziak dituzten HNen zain-
tza, babesa eta garapen integrala bermatzea (Martin eta Davila 2008; Me-
lendro et al. 2017; Montserrat et al. 2021), arreta integrala eskainiz arlo
hezitzailean, afektiboan eta materialean (Ferndndez-Simo et al. 2017; Sala-
Roca 2019).

Euskal Autonomia Erkidegoan, Haur eta Nerabeen 2/2024 Legeak (Eus-
ko Jaurlaritza 2024) jasotzen du harrera-egoitzak izaera juridiko-administra-
tiboa duten babes-neurriak direla, eta horien helburua dela haurren interes
gorena bermatzea. Lege horretan, hizkuntza- eta kultura-eskubideak ere
jasota daude.

Era berean, Haurren eta Nerabeen Kontrako Indarkeriari Aurre Egiteko
2022ko Estrategiak hiru printzipio nagusi ezarri zituen:

1) interes gorena;
2) bizitzeko eta garatzeko eskubidea;

3) diskriminaziorik ez jasotzeko eskubidea.

Miguelenak eta bestek (2024) azpimarratu dute 3. printzipioak hizkun-
tzagatik diskriminatuak ez izateko eskubidea ere bermatzen duela.

Azkenik, dokumentu horrek zeharkakoak eta transbertsalak diren ikus-
pegiak txertatzearen garrantzia azpimarratzen du: erreparazioa, genero-
ikuspegia, pluraltasunaren aintzatespena eta intersekzionalitatea (Eusko

Jaurlaritza 2022).

2.2 Harrera-egoitzak, euskararen normalizazioa sustatzeko dekretua
eta hutsune instituzionala

Aurreko atalaren ildotik, hemen aztertzen dira EAEko eta, bereziki, Gi-
puzkoako harrera-egoitzak, hizkuntza- eta kultura-eskubideen ikuspegitik,
euskararen egoerari erreparatuz. Euskararen biziberritze-prozesua kontuan
hartuta, eta hizkuntzak hezkuntza-esparru guztietan behar duen sustapena
bermatzeko premia aintzat hartuta, harrera-egoitzak administrazio pu-
blikoen ardurapean daude. Otsailaren 22ko 19/2024 Dekretuak euskararen
erabilera normalizatzeko planak garatzeko irizpideak jasotzen ditu euskal
sektore publikoan; hala ere, neurriak gomendio gisa baino ez dira aurkezten,
ez baldintza modura (Eusko Jaurlaritza 2024).

Hala eta guztiz ere, lege eta estrategien azterketak erakusten du euskara
ez dela espresuki aipatzen sustatu beharreko hizkuntza gisa, ezta HNen
inklusiorako ezinbesteko elementu gisa ere. Are gehiago, uztailaren 8ko
131/2008 Dekretuak —oraindik indarrean dagoenak— ez du ezartzen
gizarte-hezitzaileek derrigorrez jakin behar dutenik euskaraz (Eusko Jaurla-
ritza 2008). Ondorioz, euskarak, hizkuntza ofiziala izan arren, ez du babes-
sisteman behar adinako presentziarik edo aitortzarik.

Ildo horretan, Miguelenak eta bestek (2024) azpimarratu dute Gi-
puzkoako HNen babes-sisteman ez dagoela euskaraz sozializatzeko planik,
ezta lan-dinamika euskalduntzeko estrategiarik ere. Gainera, Foru Aldun-
diaren tutoretzapean egondako gazteen testigantzek berretsi dute euskaraz
aritzeko aukerek onura handiak ekarriko lizkieketela bai sozializazioan, bai
etorkizuneko inklusio soziolaboralean. Era berean, 1H euskara duten gaz-
teek adierazi dute hezitzaileek euskararen ezagutza ez bermatzeak zailtasun

larriak sortu dizkiela, hala nola gainbegiratutako deietan familiarekin eus-
karaz aritzeko ezintasunak edo hizkuntza-galera bera.

Zubiak Egonkortzen egitasmoaren baitan, Miguelenak eta bestek
(2025) aurkeztutako ikerketa-ekintza parte-hartzailetik eratorritako on-
dorioetan ere, profesionalek premiazkotzat jo dute, alde batetik, harrera-
egoitzetan euskara modu ludikoan lantzeko programa espezifiko baten
beharra, eta, bestetik, HNek euskarazko aisialdi-ekintzetan parte-hartzea
bermatuko duen berariazko plana (Miguelena et al. 2025). Hala, Guiradok
eta bestek (2025a, 2025b) azpimarratu dute harrera-egoitzak hezkuntza
ez-formaleko esparru egokiak izan daitezkeela euskararen erabilera susta-
tzeko esku-hartze soziohezitzaileak bideratzeko, HNen euskarazko sozia-
lizazioan modu positiboan eragin, eguneroko hizkera informala eta min-
tzamoldeak landu, komunitatea kohesionatu eta, horren bidez,
euskararekiko MA sendotzeko.

[ldo horretan, harrera-egoitzen testuinguruan atzemandako hutsune ins-
tituzionala sakonago ulertzeko, EquiLing (2023) ikerketa-proiektuak pro-
posatutako markoak arazoaren muina ulertzeko ikuspegia eskaintzen du,
eta hizkuntza-desberdintasunak baliabide linguistikoen banaketa desoreka-
tuan, hiztunen aitortzan eta parte-hartze aukeretan errotzen direla azalera-
tzen du. Ikuspegi horrek, gainera, kontzientzia linguistiko kritikoa eta hiztu-
nen agentzia indartzearen beharra azpimarratzen du. Hortaz, atzemandako
hutsunea ez da soilik plangintza falta administratiboaren ondorio, despare-
kotasun soziolinguistiko sakonagoen adierazpena baizik.

2.3 Harrera-egoitzak euskara sustatzeko hizkuntza-ekosistema gisa

Harrera-egoitzak bizikidetza-unitateak dira, haurrei segurtasuna, komu-
nitatea eta sozializaziorako aukerak eskaintzen dizkietenak (Emond 2012;
Sala-Roca 2019). Hala, hezitzaileekin erabiltzen den eguneroko mintzamol-
de arrunta (Zalbide 2020) eta berdinen artean erabiltzen den lagunarteko
hizkera informala funtsezkoak dira (Guirado 2025), hizkuntza-erregistro
informalak distantzia soziala murrizteko eta talde-kohesioa indartzeko bidea

baitira (Ibarra 2020; Koppen et al. 2019).

Harrera-egoitzetan sortzen diren ekosistemek hizkuntza eta kultura
anitz elkartzen dituzte, eta horrek aukera ematen du euskararen lanketa
kulturarteko ikuspegitik garatzeko eta, horrela, biziberritze-prozesurako
funtsezko estrategiak lantzeko (Miguelena et al. 2024). Horren isla dira
Eusko Jaurlaritzak (2020) argitaratutako diagnostikoan jasotako datuak;
izan ere, EAEko harrera-egoitzetan artatutako HN guztietatik (n = 3540)
% 56k atzerritar jatorria zuen: Gipuzkoan % 70, Bizkaian % 68 eta Araban
% 32.

Alabaina, harrera-egoitzetan bizi diren HNak inguratzen dituzten eta
euren bizitzan eragina duten ekosistemak zedarritzeko eta azaltzeko as-
moz, Miguelenak eta bestek (2024) horiek identifikatu eta bertako
hizkuntza-praktikak, hezkuntza-esparruak eta sozializazio-guneak aztertu
dituzte. Hala, esan daiteke harrera-egoitzak hezkuntza ez-formalaren bi-
dez antolatzen diren hizkuntza-ekosistema informalak direla, orobat, in-
terkonektatuta daudenak HNen familia, eskola, aisialdia, eremu araututik
kanpoko askotariko eskaintza ez-formalak eta komunitate-testuingurue-

kin.

Ildo horretatik, eta orain arte aztertutako literatura baliatuz, ondoren
aurkezten den 2. irudian autore horiek egindako proposamena osatu da.
Alde batetik, Gipuzkoako harrera-egoitzak gutxiagotutako hizkuntza baten
testuinguruan kokatzen direla irudikatuz; bestetik, harrera-egoitzen errea-
litate eleaniztuna gehituz; hirugarrenik, indarkeria jasan duten HNek izan
ohi dituzten etiketek ekosistema horietan duten eragina adieraziz; eta, azke-
nik, hezkuntza ez-formaleko bestelako eskaintzetan izan dezaketen parte-
hartzea eta horiek ere HNen egunerokoan eta hizkuntza-praktiketan izan
dezaketen eragina txertatuz (ikus 2. irudia).

Euskera Ikerketa Aldizkaria. 2026, 71 (2). 11-70. Bilbo
1SSN 0210-1564



GUIRADO, O.: Euskararen hizkera informala, eleaniztasuna eta aisialdi antolatua. .. 23

2. irudia. EHk eta HN euskaraz sozializatzeko hurbileko ekosistemak

Bada, eskolaz kanpo gozatzeko aukera duten aisialdi-ereduek eta harrera-
egoitzetan antolatutako jarduerek aukera ematen dute HNak euskararen
harreman-mundura modu atsegin eta positiboan hurbiltzeko, hizkuntza-
gaitasunean izan ditzaketen zailtasunak arintzeko eta ahozkotasuna gara-
tzeko espazio egokiak eskaintzeko (Miguelena et al. 2024, 2025).

2.4 Indarkeria jasan duten HNen hizkuntza-gaitasunak eta
hezitzaileen rola ahozkotasuna eta sozializazioa sustatzeko

Indarkeria jasan duten haurrek sarritan komunikazio-gaitasunean ga-
beziak erakusten dituzte. 1H testuinguru negatiboetan eta estimulu urriekin
ikasteak komunikazio pragmatikoan zailtasunak sortzen ditu, bereziki hiz-
kera egoera bakoitzera egokitzeari eta haren erabilera erregulatzeari dakio-
nez (Garcia-Baamonde 2008; Riera 2018). Ikerketa meta-analitikoek

erakutsi dute haien hizkuntza-garapena ez dela berdinen mailara iristen, eta
atzerapenak bereziki ahozkotasunean, diskurtsoaren koherentzia manten-
tzean eta jokabide pragmatikoetan agertzen direla (Sylvestre et al. 2016).
Horren adibide da Di Santeren eta besteren (2019) azterketa: indarkeria
pairatu duten haurren % 44k zailtasun pragmatiko nabarmenak erakusten
dituela ondorioztatu zuten, adin berdinekoen % 4arekin alderatuta. Kasu
horietan, haurrek komunikazio intentzionala gutxiago erabiltzen dute, erre-
ferentzia urriagoak egiten dituzte eta ez dituzte esaldiak testuinguruarekin
behar bezala lotzen (Spratt et al. 2012). Van Dijkek (2008) azpimarratu
bezala, ekintza komunikatiboa egokitzen ikastea ezinbestekoa da, errepre-
sentazio sozialak eta kognizioa estu lotuta daudelako.

Horrelako gabeziak arintzeko, ezinbestekoak dira orientazio egokiak eta
beren-beregi HN bakoitzaren beharrei so eginez erantzungo duten esku-
hartzeak. Horregatik, harrera-egoitzetan hezitzaileen rola da zubi nagusia,
are gehiago euskararen testuinguru minorizatuan. Espazio seguru eta emo-
zionalki positiboetan, hezitzaileek eskaintzen duten gidaritzak aukera ema-
ten du haurrek beren beharrak eta besteenak identifikatu eta ulertzeko
(Moreno eta Garcfa-Baamonde 2009; Riera 2018).

Ikerketek erakutsi dute hizkuntza-garapena ez dela gaitasun indibidua-
la soilik, baizik eta helduen erantzunen hurbiltasunaren eta interakzio
aberatsen menpe dagoela (Sylvestre et al. 2016). Horrez gain, HNek ez
dituzte soilik helduen bidez ikasten hizkuntza-portaerak eta erabilera-
aukerak, baizik eta anai-arreben eta berdinen bidez ere sozializatzen dira,

eta horiek hizkuntza-ohiturak eta lehentasunak baldintzatzen dituzte
(Seals et al. 2019).

Ondorioz, hezitzaileek euskarazko elkarreragin seguruak sortzeak eragin
erabakigarria izan dezake hizkuntza-gaitasunen garapenean eta euskarazko
sozializazioan. Horren bidez, motibazioa eta atxikimendua (MA) indartzen
dira (Guirado eta Rua 2023a; Mufioa et al. 2024; Zabaleta 2007), eta HNen
eguneroko elkarrizketetan ahozkotasuna eta pragmatika lantzeko aukera
dute jolasa eta bizipen positiboen bidez (Figueroa 2022; Hernandez eta Ne-
vérez 2023; Martin eta Davila 2008).

Harrera-egoitzak, beraz, HNen hizkuntza-gabeziak gainditzeko eta hiz-
kuntza gutxitu baten bidez sozializatzeko gune egokiak izan daitezke, nola-
bait Iurrebasok (2023) azpimarratutako familia bidezko transmisioaren eta
Kasaresek (2023) proposatutako familiaz haragoko hizkuntza-sozializa-
zioaren artean kokatuz. Modu horretan, sozializatzeko hurbiltasunetik eta
afektibitatez osatutako espazio soziohezitzaileak sortzen dira (Miguelena et

al. 2024; Zabrodskaja 2025).

2.5 Harrera-egoitzak, hizkera informala, emozioak, aisialdi antolatua
eta jolasa hiztun berrien sozializazioan

Azaldutako gabezien aurrean, funtsezkoa da hizkuntza gutxitu baten
hiztun berrien sozializazioan dimentsio emozionala aintzat hartzea; izan
ere, emozioak, hizkera informalak, aisialdi antolatuak eta jolasak lagun-
garri izan daitezke hizkuntza gaitasunak bizipen positiboekin lotzeko eta
HNak berdinekin euskaraz harremanak izateko prozesuan. Horrek garran-
tzi berezia hartzen du hizkuntza minorizatuen testuinguruan, izan ere,
HNen egunerokoan aisialdian garatzen diren jarduerek pisu handia dute,
eta eremu ez-formalean antolatutako talde-jarduerek lotura zuzena dute
haien hizkuntza-praktika eta ideologiekin (Altuna 2024; Hernéndez eta
Altuna 2022).

Emozioa une jakin batean garunak eta gorputzak erreakzionatzeko me-
kanismo psikologiko gisa ulertzen da (Bisquerra eta Mateo 2019). Horrega-
tik, emozioek objektu, pertsona, testuinguru edo hizkuntza batekiko atxiki-
mendua baldintzatu dezakete, eta, hizkuntzari dagokionez, ikaskuntza
emozionalek hizkuntzarekiko jarreretan eragina izan dezakete (Beeman
2015, 2019; Dewaele 2022; Dewaele et al. 2024b; Ivaz et al. 2016). Izan ere,
emozioek gorputzean errotuta, gizartean eraikiak eta adierazpen-modu gisa
funtzionatzen dute (Benesch 2017), hizkuntzaren sozializazioan posiziona-
mendu afektiboaren parte gisa agertuz (Burdelski 2020).

Dimentsio emozional horrek ikaskuntza eta erabilera baldintzatzen ditu:
katalizatzaile gisa MA indartu, edo, kontrara, parte-hartzea zaildu. Eragina
hainbat mailatan gauzatzen da, hala nola agentzian, kognizioan, harreman

sozialetan eta portaera linguistikoetan (Philp eta Duchesne 2016). Hainbat
ikerketak frogatu dute bigarren hizkuntza (2H) edo hirugarren hizkuntza
(3H) gisa ikasitako hizkuntzan emozioak modu positiboan adierazten ikas-
teak eragin handia izan dezakeela jabekuntza-prozesuan eta identitatearen
eraikuntzan (Dewaele et al. 2024a; Dewaele eta Sanz 2022). Halaber, ingu-
rune positiboek eta gozamenak hizkuntzarekiko lotura eta erabilera iraunko-
rra sendotu dezaketela frogatu da; horregatik, hizkuntza gutxituetan emo-
zioen lanketak arreta berezia eskatzen du (Guirado 2021; Guirado eta
Rua 2023a, 2023b).

Horri lotuta, hizkuntza modu afektiboan, naturalean eta gertukoan lan-
tzeak, hots, eguneroko mintzamolde informalean, ekarpen garrantzitsua
egin dezake hiztun berrien jabekuntzan eta sozializazioan (kasu honetan,
euskaraz). Ildo horretan, hainbat ikerketak adierazi dute aisialdi antolatua,
jolasak eta jarduera ludikoak horretarako tresna pedagogiko egokiak izan
daitezkeela, hizkera informala garatzen laguntzen dutelako. Hau da, aisialdi
antolatuak eta jolasek sorrarazten duten motibazioak ezagutza eta erabile-
raren arteko zubi-lana egiten dute, eta, aldi berean, euskararekiko atxiki-
mendua sendotu (Guirado 2025; Guirado et al. 2025; Guirado eta
Santos 2024).

Bada, harrera-egoitzak hezkuntza formaletik kanpo kokatutako bizikide-
tza-unitateak dira, helburu soziohezitzaile argiak dituztenak; horri esker,
hezkuntza-esparru osagarri gisa funtzionatzen dute, babes-sisteman artatu-
tako HNen behar emozionalak aintzat hartuz eta hiztun berrien sozializa-
zioa euskaratik eta euskaraz garatzeko aukerak zabalduz. Era berean, jolasa
ardatz hartuta, autoestimuan eta ongizate subjektiboan modu positiboan
eragiteko testuinguruak dira (Gallardo-Masa et al. 2023, 2024, 2025), eta
HNekin komunitate-izaera eta harreman-sareak lantzeko espazio egokiak
eskaintzen dituzte (Miguelena et al. 2024).

2.6 Komunitate izaera eta lanketa soziolinguistikoa kontzientzia
hartu eta harreman-sareak sendotzeko

Komunitatearen indarra eta hizkuntzaren erabilera soziala elkarren osa-
garri dira. Komunitate-sentimenduak MA indartu dezake, eta hizkuntzaren
erabilera esanguratsuak komunitatea bera sendotu (Guirado eta Rua
2023b). Testuinguru horretan, hizkera informala funtsezkoa da hiztun be-
rriak komunitate-praktiketan txertatzeko, distantzia soziala murrizteko eta
talde-kohesioa bultzatzeko (Ibarra 2020; Koppen et al. 2019; Rgyneland eta
Jensen 2025). Hortik abiatuta, Labovek (2006a, 2006b) bereizi zituen
«hiztun-komunitatea» eta «hizkera-komunitatea», hizkuntzaren erregistro
informalak taldekidetasuna eta barne-kodeak antolatzeko baliatzen dire-
lako (Koppen 2019; Van Dijk 2008).

Komunitatea lantzeko eta sendotzeko, garrantzitsua da emozioen lanke-
ta elkarrekikotasunean kokatzea. Horretarako, hizkuntza arteko trukaketa
eta heziketa soziolinguistikoa funtsezkoak dira gutxiagotutako hizkuntze-
kiko MA indartzeko (Camardons 2011; Ortega 2024). Harrera-egoitzetan,
bizikidetza-unitateek aukera eskaintzen dute hizkuntza-ekosistema infor-
malak modu kontzientean antolatzeko, eguneroko erritualen, arauen eta
jarduera ludikoen bidez (Guirado 2025), eta hezitzaile-haur biko noranz-
koan haurren hizkuntza-sozializazioa euskaraz sustatuz, hau da, agente ez-
berdinak parte-hartzaile aktiboak direla aitortuz (Iurrebaso 2023; Kasares
2023; Miguelena et al. 2024).

Ikuspegi ekosistemikoek (Bertalanffy 1976; Bronfenbrenner 1977;
Vygotsky 1960) aspalditik azpimarratu dute testuinguruak zeregin handia
duela hizkuntzaren jabekuntzan eta erabileran. Hala, esan daiteke esku-
hartze soziohezitzaile txiki baina koherenteek eragin metatua izan dezake-
tela hizkuntzaren erabileran, hizkuntza-ohituretan eta -jarreretan, baita
harreman-sareen sendotasunean ere (Guirado et al. 2025).

Azkenik, pertsonen testuinguruak eta horiek inguratzen dituzten ekosis-
temak aintzat hartuz, eta euren identitatea errespetatu eta sendotuz, hiz-
kuntza minorizatuak erabiltzen diren testuinguru eleanitzetan translangua-
ging pedagogikoa baliabide egokia izan daiteke (Prado-Pereira 2024; Sah

et al. 2025). Horrek hizkuntza-errepertorioak modu kontziente eta afekti-
boan aktibatzeko aukera ematen du, hizkuntza minorizatuarekin gaitasunak
eta komunitate-loturak sendotzeko (Garcia eta Li 2014).

2.7 Translanguaging Emozionala eta Kontzientea (TEK):
testuinguru eleaniztun eta ez-formaletan hizkuntza minorizatuak
sustatzeko oinarri pedagogikoa

Translanguaging pedagogikoaren jatorria hizkuntza gutxitu baten testuin-
guruan kokatzen da, Galesko hezkuntza-sisteman. Hasiera batean, galesa-
ren eta ingelesaren bidez literatur gaitasunak indartzeko erabili bazen ere,
geroztik hezkuntza-testuinguru zabalagoetara hedatu da, HNen errepertorio
linguistiko osoa aktibatzeko bide gisa (Cenoz eta Gorter 2021; Prilutskaya
2021). Ikerketek azaleratu dutenez, haren erabilerak interakzioa eta kon-
tzientzia metalinguistikoa sustatu (Cenoz 2022) eta komunikazio-antsieta-
tea (KA) arindu dezake (Reckmeyer 2023). Hau da, 2H edo 3Hren jabe-
kuntzan, eta horrekiko garatzen den motibazioan zein atxikimenduan,
eragin negatiboa izan dezakeen osagai afektibo nagusietako bat murrizten
laguntzen du (Cenoz eta Santos 2017), besteak beste, hizkuntzen ezagutzak
eta erabilerak oreka linguistiko emozionala dakarrelako (Dewaele eta Botes
2025). Halarik ere, hizkuntzen arteko alternantzia espontaneoa ez da neu-
troa, eta gutxiagotutako hizkuntzen testuinguruetan hizkuntza hegemo-
nikoen mesedetan gertatu ohi da, askotan hizkuntza-maila baxuaren ondo-
rioz (Bereziartua et al. 2023), besteak beste, KA murrizteko (Guirado eta
Santos 2024).

Ildo horri jarraikiz, Cenozek eta Gorterrek (2017, 2023) hizkuntza gutxi-
tuen kasuan translanguaging pedagogikoa modu kontziente eta planifikatuan
txertatu behar dela azaltzen dute; bestela, arriskua egon daitekeelako hiz-
kuntza hegemonikoen mesedetan balantza okertzeko, eta ikertzaileen esa-
netan, kontuan hartu behar da hizkuntza minorizatuek «arnasguneak» be-
har dituztela. Alabaina, aditu ezberdinen esanetan, arduraz aplikatuta,
estrategia hau gutxiagotutako hizkuntzen aliatu indartsua izan daiteke, eta,
aldi berean, justizia linguistikoa sustatzeko eta ikuspegi dekoloniala zein

intersekzionala pedagogia linguistikoan txertatzeko bidea (Dovchin 2025;
Guirado et al. 2025a; Meighan 2025; Prado-Pereira 2024).

Horren adibide da Aotearoa, Zeelanda Berriko puna reo eskola-testuin-
gurua: han, translanguaging praktikak uztartu dira maorien balio kulturale-
kin, hala nola whanaungatanga (‘pertenentzia eta loturak’), manaakitanga
(‘elkarren zaintza’) edo tuakana-teina (‘aditu-hasiberri harremanak’), eta
horri esker hizkuntza gutxituaren sozializazioa eta komunitate-loturak in-
dartu dira (Seals et al. 2019). Bada, 1Haren aitortzak eta erabilerak haurren
segurtasun emozionala eta gizarteratzea erraztu ditzake, hizkuntza-aniztasu-
na hezkuntza-testuinguruetan modu inklusiboan landu, eta 2Hren jabe-

kuntza eta horrekiko harremana elkarrekikotasunetik abiatuz (Stgpor et al.
2025).

Hezkuntza ez-formalaren testuinguruan, Guiradok eta bestek (2025a)
Translanguaging Emozional eta Kontzientea (TEK) proposatu dute, hizkun-
tza minorizatuen —kasu honetan, euskararen— hiztun berrien sozializazioa
dimentsio emozionaletik abiatu eta sustatzeko. Helburua da, nolabait, eus-
kararen harreman-munduan hiztun berrien inklusioan laguntzea, haien
identitateak legitimatuz eta hiztun-komunitatean dagokien aitortza zein
espazio soziolinguistikoa bizipen positiboen bidez eskaintzea (Altuna 2020).
Horrela, testuinguru eleaniztun eta ez-formaletan hizkuntzen trataera bide-
ratzeko estrategia pedagogiko eta afektibo gisa aurkezten da.

Autoreen aburuz, 2Hren eta 3Hren jabekuntzan dimentsio emozionala
funtsezkoa da, eta translanguaging pedagogikoa ez da soilik baliabide linguis-
tikoa, baizik eta hiztun berrien motibazioa eta lotura afektiboak indartzeko
tresna ere bada (Dochvin et al. 2025; Oakley et al. 2025; Sah et al. 2025),
adin-tarte guztietan baliagarria (Franck eta Papadoupolou 2024). TEKaren
markoak, gainera, hizkuntza gutxituen testuinguruan lagunarteko hizkera
informala eta eguneroko mintzamoldea aisialdi antolatuaren eta jarduera
ludikoen bidez modu kontziente eta sistematikoan lantzearen onurak jaso-
tzen ditu (Guirado 2025). Horrela, hizkuntza-errepertorio osoa aktibatzen
da (Orcasitas-Vicandi eta Perales 2020), ahozko erabilera automatizatua
eta baliabide linguistikoen sormena sustatuz (Germain eta Netten 2012;
Guedat-Bittighoffe 2018; Segalowitz 2010), eta, aldi berean, minorizatu-

tako hizkuntzen erdigunean HNen sozializazioa modu kontzientean indar-

tuz (Guirado 2025).

Alabaina, TEKak mintzapraktika eta sozializazio-ingurunea bizipen po-
sitiboen iturri izateko eta gutxiagotutako hizkuntzaren aldeko praktika
izan dadin (Cenoz eta Gorter 2017), plangintza pedagogikoan eta esku-
hartzean hezitzaileek hizkuntza-erreferente gisa duten eginkizuna azpima-
rratzen du. Era berean, horien rola HNak motibatzeko erabakigarria dela
ere azpimarratzen du (Dewaele eta Botes 2025). Hori dela eta, Hopkynsek
eta Dovchinek (2024) hezitzaileen prestakuntzan eta garapen profesiona-
lean emozioei eta hizkuntza-praktikei buruzko elkarrizketa irekiak txer-
tatzea proposatzen dute, ongizate emozionala hobetzearekin batera,
hezkuntza arloko esku-hartzeetan eta hizkuntzen trataeran enpatia area-
gotzeko.

Bada, esan dezakegu honaino egindako literaturaren errebisioarekin iker-
keta hau marko integratu batean kokatzen dela; eta, hain justu, hortik abia-
tuta formulatu dira ondorengo ataletan aurkeztuko ditugun helburuak eta
ikerketa-galderak.

3 Ikerketa-helburuak eta -galderak

Ikerlan honen ikerketa-helburu nagusia Gipuzkoako foru-sareko haurrak
eta nerabeak babesteko hiru harrera-egoitzetan Hari-Katu programaren bi-
dez bideratu diren esku-hartze soziohezitzaileen eragina ezagutzea da. Ho-
rretarako, haur, nerabe eta hezitzaileen bizipenak ezagutzea eta ulertzea da
xedea; modu horretan, euren pertzepzioek nola eragin duten eta esku-
hartzeek euskararekiko motibazioan eta atxikimenduan garapenik izan du-
ten ezagutzeko eta erabilitako hizkuntza-estrategia egokienak zein diren
identifikatzeko.

Hala, honako hauek dira planteatu diren ikerketa-galderak:

1. Zer-nolako bizipen afektibo, sozial eta hizkuntza-praktika izaten
dituzte Gipuzkoako harrera-egoitzetan artatutako HNek euska-
rarekin?

Euskera Ikerketa Aldizkaria. 2026, 71 (2). 11-70. Bilbo
1SSN 0210-1564



GUIRADO, O.: Euskararen hizkera informala, eleaniztasuna eta aisialdi antolatua. .. 3 1

2. Harrera-egoitzak hezkuntza-esparru egokiak al dira euskararen
hizkera informala eta eguneroko mintzamolde arrunta sustatze-

ko?

* Hari-Katu programak izan al du eraginik HNek euskarare-
kiko duten motibazioan eta atxikimenduan?

* HNen pertzepzioen arabera, zein izan dira hizkuntza-
estrategia eraginkorrenak?

* TEK baliatzeak lagundu al du euskararen hizkera informala-
ren eta emozionalaren baliabide linguistiko berriak garatzeko
orduan?

4 Metodologia

Ikerketa-prozesua ekintza-ikerketaren logikarekin garatu da, esku-
hartzeetan parte hartu duten eragile guztien (Hari-Katuko hezitzaileak,
ikertzailea, HNak, gizarte-hezitzaileak eta erakundeetako arduradunak)
hausnarketa kritikoa, parte-hartzea eta esku-hartzeen hobekuntza progre-
siboa uztartuz. Ildo horretan, esku-hartzea, ebaluazioa eta berrantolaketa
ziklikoki artikulatu dira ondorengo esku-hartze-prozesuak eta ikerketa-
urratsak elikatzeko (Jensen eta Dikilitas 2025; Lukas eta Santiago 2016).

Alabaina, artikulu honetan aurkezten den ikerketaren diseinua paradig-
ma pragmatikoaren aterkipean kokatzen den kasu-azterketa anizkoitza da,
eta datuak metodo mistoen bidez jaso dira; hau da, ahalik eta ebidentzia
sendoenak eskuratzeko, metodo kuantitatiboak eta kualitatiboak uztartu
dira (J.W. Creswell eta ].D. Creswell 2018; Creswell eta Plano Clark 2018;
Zhao eta Xu 2024).

Datu kualitatiboen bidez (HNen eta hezitzaileen bizipenak, landa-
oharrak eta elkarrizketak) hizkuntza-afektibitatearekin eta sozializazio-
prozesuekin lotutako esperientziak aztertu dira; datu kuantitatiboen bidez,
berriz, HNen pertzepzioak jasoz, esku-hartzeek sustatutako Euskararekiko
Motibazioaren eta Atxikimenduaren (EEMA) eragina aztertu da. Hala,

emaitzetan aurkezten diren datuak osagarritasunaren integrazio-estrategia-
ren bidez antolatu eta aztertu dira (Lukas eta Santiago 2016).

Metodologiak, beraz, HNen eta gizarte-hezitzaileen ahotsa eta bizipen
afektiboak erdigunean jarri ditu, esperientzia emozionalak eta sozialak
ulertzeko ez ezik, ikerketa-prozesua bera ere eragile guztientzat espazio de-
mokratiko eta hezitzaile bihurtzeko.

4.1 Parte-hartzaileak

Lan honetan Hari-Katu programaren lehen esperientzien kasu-azterketa
anizkoitza aurkezten da, Gipuzkoako foru-sareko lau harrera-egoitzetan
egindako esku-hartze soziohezitzaileena. Hala, hiru harrera-egoitza euskara
nagusi ez den eremu soziolinguistikoetan kokatzen dira, eta bat, aldiz, eremu
euskaldun batean.

Parte-hartzaileak guztira 32 HN izan dira (8 eta 15 urte bitartekoak).
Horietatik bi elebidun euskaldunak ziren, eta gainerakoek euskarazko eza-
gutza mugatua zuten.

Programak zortzi asteko iraupena izan du eta astean behin bi orduko
saioak egin dira. Jarduera horietan uztartu dira ariketa ludikoak, dinamika
emozionalak, dramatizazioak, euskarazko jolasak eta euskararen historia
soziolinguistikoaren inguruko hausnarketak. Horrez gain, HNen hizkuntza-
errepertorioak ere kontuan hartu dira, Translanguaging Emozional eta Kon-
tzientearen (TEK) ikuspegi pedagogikoa baliatuz (Guirado et al. 2025a).
Azpimarratzekoa da, halaber, Hezi Zerb Elkarteak programaren eskura ja-
rritako EmoziOn! jolasaren bidez osatu direla bideratutako esku-hartzeak,
hain zuzen ere, haurren gaitasun emozionalak ahozko komunikazioaren,
jolasaren eta gorputz-adierazpenaren bitartez lantzeko baliabide pedago-
gikoekin.

1. taula. Parte-hartzaileak eta profila

HNak

Adin-tartea Senelinrie el Profil linguistikoa Eskola

(N)

eredua

- 1H euskara eta gaztelania: 2
8-11 16 - Hiztun berriak D eredua
(Euskara 2H/3H): 14

- Hiztun berriak
1215 16 (Euskara 2H/3H): 16 D eredua
Guztira 32
Hezitzaile-taldea
Hezitzaileak Parte—l:zll\;;zaileak Profil linguistikoa
Pedagogoak 2 Euskarazko gaitasun osoa
Gizarte- 4 Euskarazko gaitasun maila: 2k gaitasun osoa,
hezitzaileak lek maila ertaina, lek ez daki euskaraz
Guztira 6 -

4.2 Datu-bilketa: teknikak eta instrumentuak

Datu kualitatiboak parte-hartzaileen esperientziak eta bizipen afektiboak
sakonago ulertzeko helburuarekin jaso dira, eta horretarako hainbat tresna
osagarri erabili dira. Zehazki, HN parte-hartzaileen balorazio-koadernoen
bidez (n = 32 koaderno x 8 saio = 256 ohar) horiek harrera-egoitza ba-
rruan zein kanpoan euskararekin duten harremana dokumentatu da; elka-
rrizketa erdiegituratuen bidez (4 profesional) euskarak harrera-egoitzetan
duen presentzia eta funtzioa aztertu dira; eta sei hezitzailek jasotako landa-
oharren bidez (n = 6 x 8 saio = 48 ohar) saioen behaketa zuzena eta tes-

tuinguruko interakzioak erregistratu dira. Bildutako datu kualitatibo horiek
hizkuntza-afektibitatearekin eta sozializazio-prozesuekin lotutako esperien-
tziak aztertzeko erabili dira, ondoren aurkezten den analisi integratuan txer-
tatuz (ikus 2. taula).

2. taula. Erabilitako tresnak eta dimentsio nagusiak

Tresna Parte-hartzaileak Edukia/Dimentsioak
Balorazio- 32 EH barruan zein kanpoan
koadernoak (x 8 saio = 256 ohar) | euskararekin duten harremana
Elkarrizketa , Euskarak harrera-egoitzetan duen
.. 4 profesional ,
erdiegituratuak presentzia
6 hezitzaile Saioen behaketa zuzena eta

Landa-oharrak (x 8 saio = 48 ohar) | oharrak

Motibazioa eta atxikimendua

1 Jolasen bidez pizten den
motibazioa eta euskaraz hitz
egiteko aukera

2 Heziketa soziolinguistikoaren
bidez sustatutako atxikimendua

32 HN 3 Komunitatearen parte sentitzea
eta hizkuntzarekiko
hurbiltasuna

4 Ekintza komunikatiboaren
testuingurua

5 Hizkuntza-mailaren garapena

6 KA

EEMA galdetegia
(8 item, Likert 1-5)

Esku-hartzeek sustatutako eraginaren pertzepzioak metodologia kuan-
titatiboaren bidez bildu dira. Horretarako, letik 5era bitarteko Likert
eskala-eredua jarraitzen duten zortzi itemez osatutako EEMA (Esku-
hartzeek sustatutako Euskararekiko Motibazioa eta Atxikimendua)
galdetegi-eskala erabili da. Eskala hori bederatzi adituk osatutako batzor-
de batek ebaluatu zuen, eta hezkuntza-testuinguru formaleko eremu ez-

formaletan bideratutako esku-hartze pedagogikoen eragina neurtzeko
egindako analisi estatistikoek barne-koherentzia eta fidagarritasun-maila
altuak berretsi zituzten (Guirado et al. 2025b). Hala, eragina jasotzeko
eskala unidimentsional batean HNek hizkuntza minorizatuarekiko moti-
bazioa eta atxikimendua garatzean elkarreraginean dauden osagai
nagusiak bildu dira: ikasteko erraztasuna, bizipen positiboak, hizkera-
komunitatearekiko lotura, kidetza- eta aitortza-sentimendua, soziolinguis-
tikak hizkuntzetara hurbiltzeko eskaintzen duen markoa eta KA.

4.3 Datuak aztertzeko prozedura

Azterketa kualitatiboari dagokionez, ikuspegi induktibo-deduktiboa
aplikatu da. Kategoriak modu induktiboan sortu dira hezkuntza ez-
formaleko testuingurutik eta parte-hartzaileen profiletik abiatuta; aldi be-
rean, marko teorikoak eta ikerketa-galderek dimentsio deduktiboa gidatu
dute (Braun eta Clarke 2023). Datuak aurrez zehaztutako ikerlanetan
(Guirado 2025; Guirado et al. 2025; Guirado eta Rua 2023b; Guirado eta
Santos 2024) eta prozesuan agertu diren kategorien arabera antolatu dira
(ikus 3. taula).

3. taula. Kategoria nagusiak, kategoriak eta azpikategoriak

Meta-kategoria Kategoriak Azpikategoriak
Generoa
, HNek adierazitakoa
Aldagai ) ( )
) ) Adin-tartea IH
soziodemografikoak .
Testuinguru
soziolingutistikoa
Gipuzkoako
Motibazioa eta babes-sistemako
atxikimendu linguistikoa | harrera-egoitzetan bizi
diren HNak

Aisialdi hezitzailea eta

Gozamena eta emozio

Antsietate gutxiago eta
motibazio handiagoa

kontzientzia

jarduera ludikoak positiboak testuinguru
informaletan
, Hizkuntza-aniztasunari
Begirada . S
Lo eta inklusioari buruzko
soziolinguistikoa

Komunitate-loturak

Balio partekatuetan
oinarritutako
laguntza-sarea

Hizkuntza- eta
jolas-kode komunak

emozionala eta

kontzientea (TEK)

hizkuntza-maila

Testuinguru EH kanpoko espazioak K Aaren erreeulazion
soziohezitzailea EH barruko espazioak g
Translaneudgin Hizkera informaleko eta

guaging Hautemandako eguneroko mintzamolde

arrunteko adierazpen

emozionalak

Datuen triangulazioa eta interpretazio orokorra bi profesionalek gauzatu
dituzte, HNen balorazio-koadernoak, landa-oharrak eta elkarrizketa erdi-
egituratuak uztartuz. Lehen fasean, laginaren % 20 banaka aztertu da kodeen
arteko fidagarritasun prozedura baten bidez, kodeen koherentzia eta interpre-
tazioaren egokitasuna kontrastatzeko. Ondoren, gainerako datuak modu ba-
teratuan kodetu eta aztertu dira, bi ebaluatzaileen artean adostasun-prozesu
sistematikoa ezarriz, eta kategoria bakoitzaren arteko bateragarritasuna
% 85etik gorakoa izan dadin. Hasierako adostasun horrek gainerako corpu-
sari kategoria berdinak aplikatzeko prozesua gidatu du, beharrezkoa izan de-
nean egokitzapenak eginez. Horrela, ].W. Creswell eta ]J.D. Creswell (2018)
autoreek proposatutako baliozkotze-irizpideei jarraituz, eta kodetzea eraba-
kiak hartzeko prozesu gisa ulertuta, prozedurak ebaluatzaileen arteko fidaga-
rritasuna, analisiaren koherentzia eta gardentasuna indartu ditu.

Datu kuantitatiboen tratamendurako IBM SPSS Statistics 29 bertsioa era-
bili da (IBM Corp. 2023). Lehenik eta behin, eskalaren fidagarritasuna azter-
tu da McDonald-en Omega kalkulatuz (o = .735), eta horrek barne-

kontingentzia egokia erakutsi du. Estatistika hau Cronbachen alfaren alter-
natiba sendoagoa da, itemen kargak ez baititu aurretiaz berdintzat jotzen.
Ondoren, analisi faktorial esploratiboak baieztatu du item guztiek > .30eko
kargak izan dituztela, dimentsio-bakartasuna sendotuz (Rodriguez-
Rodriguez eta Reguant-Alvarez 2020).

Fidagarritasun-proba egin ondoren, estatistika deskriptiboak kalkulatu
dira parte-hartzaileen erantzunen banaketa orokorra ezagutzeko. Jarraian,
premisa parametrikoak egiaztatzeko Kolmogorov-Smirnov proba aplikatu da,
eta emaitzek erakutsi dute normaltasun-baldintzak betetzen direla
(p > .05). Ondoren, t de Student proba erabili da bi taldeen arteko konpa-
razioak egiteko: alde batetik, 8-11 urteko eta 12-15 urteko parte-hartzaileen
artean; eta, bestetik, nesken eta mutilen artean. Azkenik, konparazio ho-
rien indarra neurtzeko, efektuaren tamaina kalkulatu da Cohenen d adieraz-
learen bidez.

4.4 Estandar etikoak

Ikerketak EHUren Etika Batzordearen, Gipuzkoako Foru Aldundiaren
zein entitate kudeatzaileen onespena jaso du. Parte-hartzea guztiz bolunta-
rioa izan da, eta HNen kasuan, Aldundia tutore gisa aritu da, baimen infor-
matua emanez eta ikerketa-lanaren jarraipena eginez.

5 Emaitzak

Emaitzen atala osatzeko, aurrezarritako ikerketa-galderen eta kategorien
segida mantendu da. Hala, eskuratutako datuen arabera, lehenik datu
kuantitatiboak aurkezten dira, eta, ondoren, kualitatiboak; modu horretan,
helburu berarekin jasotako datuen triangulazioa eginez eta emaitzak inter-

pretatuz (J.W. Creswell eta ].D. Creswell 2018).

11IG (1. ikerketa-galdera): HNek eguneroko sozializazio-espazioetan
eta zehazki harrera-egoitzetan egiten duten hizkuntza-erabilera eta eus-
kararekiko bizipen afektiboak

Harrera-egoitzetan bizi diren HNek euskararekin duten eguneroko ha-
rremanari buruz eskuratutako argazkia nahiko homogeneoa izan da. Esan
daiteke bertan bizi den HNen gehiengoa ez dela euskaraz bizi; izan ere, le-
hen saioan egindako dinamiketan jasotako datuen arabera, soilik % 9,37k
(n = 3) adierazi du egoitza-harretatik kanpo euskaraz hitz egiten duela, eta
hirurak eremu euskaldun batean kokatutako egoitza batean bizi ziren nera-

beak dira.

Euskararekiko sentimenduei eta horrekin lotutako bizipenei dagokienez,
emaitzek antzeko irudia erakutsi dute, nahiz eta kasu honetan arrazoietan
sakontzeko aukera egon den. Hiru dimentsio nagusi identifikatu dira:
(i) komunikazio-antsietatea (KA), (ii) eskolarekin eta asperdurarekin lotu-
tako pertzepzioak, eta (iii) euskal komunitatetik at sentitzea.

Alde batetik, nahiz eta euskararekiko jarrera oro har positiboa izan,
hainbat testigantzak maila baxuek eragindako ezinegona eta KA nabarmen-
du dituzte. Parte-hartzaile batzuek adierazi dute euskara kostatzen zaiela,
baina hala ere gustuko dutela: «es que nik 3 urterekin hasi nintzen euskara
ikasten eta ez da erraza hitz egitea, baina abestiak euskaraz asko gustatzen
zaizkit». Beste zenbait kasutan, hizkuntza erabiltzeak lotsa eta urduritasuna
eragiten diela azaldu dute: «euskaraz hitz egitean lotsa sentitzen dut»;
«gaizki hitz egiten dut, orduan urduri jartzen naiz eta lotsatzen naiz; horre-
gatik ez dut hitz egiten».

Bestetik, nabarmentzekoak dira euren burua euskal komunitatetik kanpo
sentitzen dutela adierazten duten diskurtsoak. Parte-hartzaile batzuek eu-
ren burua talde horretatik at ikusten dute, eta erdaraz aritzea erosoagoa
egiten zaiela diote: «ni ez naiz haien taldekoa eta beste taldean ez dut ara-
zorik izan, horregatik ez zait gustatzen, gainera errazagoa da»; «ni komodoa-
go nago erdaraz, nahiz eta hori ere ez den nik ikasi nuen lehenengo hizkun-
tza. Ez naiz talde horretakoa, baina euskara gogoko dut».

Azkenik, eskola-esperientziarekin lotutako aipamenak ere jaso dira. Kasu
hauetan, ez da hizkuntza bera problematizatzen, baizik eta eskolako erabi-
lera instrumentalarekin lotutako pertzepzio negatiboa: «eske euskara kaka
bat da, bueno hizkuntza ez, baina eskola, lana, aspertzen nau, euskara ho-
rretarako bakarrik erabiltzen dugulako». Beste batek azpimarratu du behar-

tutako erabilerak kontrako efektua duela: «gainera, behartzen zaituzte eta
ez baduzu hitz egiten, gaizki begiratu edo bronka bota. Nik lehenengo ara-
biera ikasi nuen, gero erdera eta gero euskara, eske da locura».

Bada, esan daiteke oro har ez direla euskararekiko jarrera txarrak edo
hizkuntza zuzenean arbuiatzen, nahiz eta HNen testigantzetan horrekiko
motibaziorik eta atxikimendurik ez den ageri. Alabaina, salbuespenak egon
dira; adibidez, haur batek hala adierazi zuen: «euskara ez da nire hizkuntza,
ez dut hitz egin nahi eta ez dut hitz egingo, ez dut gustuko eta ez dit ezerta-
rako balio».

Hala eta guztiz ere, lehen saioetan jasotako datuetan nagusi izan dira
hizkuntza-mailari, asperdurari eta eskola-zailtasunei zuzendutako aipame-

nak (ikus 3. irudia).

3. irudia. Euskararen inguruko bizipen eta balorazioen adierazpenak

Itwrria: Hezitzaileen landa-oharrak.

Egunerokoetatik ekarritako honako irudi hauek ere ildo beretik doaz,
lehenengo saioetan idatziz askotan adierazitako sentimenduak aipatzen bai-
tituzte: asperdura, eskola, derrigortasuna eta euskaraz hitz egitean HN
hauek sentitu ohi duten urduritasuna (KA) (ikus 4. eta 5. irudiak):

4. irudia. HNak eta euskararekiko bizipenen oharrak

Iturria: HNen egunerokoak.

5. irudia. HNak eta euskararekiko bizipenen oharrak

[turria: HNen egunerokoak.

Harrera-egoitzetan dauden hizkuntza-praktikei eta horiekin lotutako bi-
zipenei dagokienez, jasotako testigantzen arabera, gaztelaniaren erabilera
nagusitzen da haietan. Izan ere, HNen adierazpenek zein hezitzaileek landa-
oharretan jasotako datuek baieztatzen dute bizikidetza-unitateetan eta egu-
nerokoan gaztelaniaz hitz egiten dutela.

Hala ere, bestelako testigantzak ere jaso dira: eremu euskaldunean bizi
diren nerabe batzuek, euskararekiko hasierako jarrera positiboa erakutsiz,
harrera-egoitzetan hezitzaileekin erabiltzen duten hizkuntza eta euren egu-
neroko errealitateak talka egiten dutela adierazi dute: «nik gaztelaniaz
bakarrik familiarekin edo pisuan egiten dut, hemen ez delako euskaraz hitz
egiten»; «guk lagunartean dena euskaraz egiten deu, hau eta familia dira
gaztelaniarekin lotzen dudan bakarra, hemen gehienek ez dakite euskeraz
eta dakitenekin ez dakau ohituratik euskaraz egiteko».

Aipatzekoa da, orobat, euskaldun elebidunak diren bi parte-hartzailek
esandakoa: «guk etxian dena euskaraz egiten genuen gurasoekin, gaztelania
ere ikasi genuen, baina ez genuen hitz egiten, euskara hemen galdu degu».
Hala ere, horrek sentiarazten zienari buruz galdetzean, 9 eta 11 urte bitar-
teko haurrek honako hau erantzun dute: «berdin zaigu, ia ohitu gara eta ez
degu euskaraz hitz egiten ez hemen ez eskolan, gauden tokian inork ez du
hitz egiten, baina guk oso ongi dakigu».

Harrera-egoitzetan lan egiten duten hezitzaileei ere galdetu zaie egune-
roko hizkuntza-ohiturei buruz, eta jasotako testigantzak bat datoz haurren
diskurtsoekin. Euskara sustatu nahi duten hezitzaileek ezintasuna azaldu
dute, eta, nahiz eta tarteka euskaraz hitz egin, askotan erdarara jotzen du-
tela nabarmendu dute: «ni saiatzen naiz, baina oso zaila da, barneratuta
dugu erdaraz hitz egitea, baita euskaldunek ere». Bi edo hiru kasu horietan,
HNek egin dituzten aipamenak jaso dituzte hezitzaileek landa-oharretan,
non Hari-Katu programa aplikatzera joan direnen eta profesional horien
antzekotasunak azpimarratzen zituzten.

Alabaina, harrera-egoitzetan eta horietatik kanpo HNek dituzten
hizkuntza-praktikei eta euskararekiko bizipen afektiboei buruzko atala ixte-
ko, aipagarria iruditu zaigu Hari-Katu programa aplikatu duten bi aisialdiko
hezitzaileen, zuzendarien eta pedagogoen iritzia jasotzea. Izan ere, landa-
oharretan jaso diren lehen balorazioetan azpimarratu dute bizikidetza-
unitateko arduradunen, gizarte-hezitzaileen eta HNen programarekiko ja-
rrera, oro har, bikaina izan dela.

Aldaketarako gogoa adierazi dute, euskararekiko atxikimendua edo,
gutxienez, hizkuntzaren minorizazio-egoeraren gaineko kontzientzia;
orobat, hizkuntza-praktiken gaineko hausnarketa kritikoa eta sakona
egiteko jarrera proaktiboarekin. Azpimarratzekoa da —eta
aztertzekoa, gainera— kasu askotan euskaldunak ez direnek edo
euskara-maila oso baxua dutenek jarrera positiboagoa erakutsi dutela
euskaldunek baino.

Honatx, hemen, euskara jakin ez baina programan parte hartu duen
gizarte-hezitzaile baten testigantzaren adibidea:

A mi me da mucha pena no saberlo a parte de palabras sueltas, pero
creo que Hari-Katu no solo les va a venir bien a los peques, sino
también a mi. Adem4s, trabajando desde el disfrute, desde las
emociones, jugando, creo que es la manera de conectar no solo con
este colectivo sino también con la mayorfa del alumnado y de la
comunidad [...].

21G (2. ikerketa-galdera): EHk euskararen lagunarteko hizkera infor-
mala eta eguneroko mintzamolde arrunta landu eta HNak euskaraz so-
zializatzeko gune gisa: Hari-Katu programaren eragina eta erabilitako
hizkuntza-estrategia eraginkorrenak, eta baliabide linguistiko berrien
sorkuntza

Jasotako datu kuantitatiboei dagokienez, galdetegi-eskala erantzun duten
parte-hartzaileen (n = 32) erantzun estatistiko deskribatzaileak aztertuta,
esan daiteke HNek, oro har, Hari-Katu programan parte hartu bitartean
izan dituzten bizipenak oso positiboak izan direla. Era berean, harrera-
egoitzak bertan artatutako HNen sozializazioa euskaraz sustatzeko eta ho-
rrekiko motibazioa zein atxikimendua indartzeko hezkuntza-esparru ego-
kiak direla ondorioztatu da. Izan ere, adin-tartearen arabera (t(30) = 1,06,
p = .30; d = 0,37) eta generoaren arabera (t(30) = 0,047, p = .963;
d = 0,02) egindako t-probetan ez da estatistikoki esanguratsua den ezber-
dintasunik atzeman; bada, orokorrean, parte-hartzaileengan eragin positi-
boa izan du. Hala ere, azpimarratzekoa da adin-tarteen arabera egindako
analisian efektuaren tamaina ia ertaina izan dela.

Datuak xeheki aztertuta, esan daiteke emaitzek joera txiki bat erakusten
dutela: esku-hartze soziohezitzaileak zenbat eta goiztiarragoak izan, orduan
eta eragin positiboagoa izan dezaketela. Haatik, generoaren arabera efek-
tuaren tamainan ez da ia ezberdintasunik atzeman.

EEMA eskalak jasotzen dituen zortzi itemek jasotako datuei dagokionez,
batezbesteko guztiek (1-5 eskala) 4 puntutik gorako balioak eman dituzte;
bada, HNek arabera programak euskararekiko MA izan duen eragin oroko-
rra berretsi dute (ikus 4. taula).

4. taula. EEMA galdetegiaren itemen batezbestekoak eta

desbideratze tipikoak (N = 32)

43

murriztu)

Itemak M DT
Esku-hartzeek jolasen eta jarduera ludikoen bitartez sustatutako 31 24
euskararekiko motibazioa ' '
Jolasen eta jarduera ludikoen bitartez euskara informala 34 29
barneratzeko erraztasuna (antsietatea murriztu) ' '
Jolasen eta jarduera ludikoen bitartez euskaraz hitz egiteko 28 89
motibazioa ’ '
Soziolinguistikaren bitartez sustatutako euskararekiko 56 6
atxikimenduaren garapena ' ’
Komunitatearen parte sentitzeak euskararekiko sustatutako 69 54
ardura ' '
Etxe barruko lanketa ludikoetan euskaraz aritzean gustura 09 00
sentitu izana (KA murriztu) ) '
Etxe kanpoko espazioetan aisialdia antolatuz hizkera informala 19 9
lantzean gustura sentitu izana (KA murriztu) ' '
Baliabide linguistikoak eskuratu ahala (hizkuntza-maila) espresio
emozional informalak adierazteko erraztasunaren bilakaera (KA 25 | .76

Hala ere, eraginkorrenak izan diren lanketei erreparatuz gero, haurrek
adierazi dutenez, Hari-Katu komunitatearen lanketa izan da eurengan eus-
kararekiko motibazio eta atxikimendua gehien sustatu duena (5. itema:
M = 4,69, DT = ,55). Horren segidan, heziketa soziolinguistikoa baloratu
dute euskarara gehien hurbildu dituen hizkuntza-estrategiatzat (4. itema:

M = 4,56, DT = ,65).

Alabaina, aurreko paragrafoan aurkeztutako taulan ikus daitekeen beza-
la, euskararekiko motibazioa sustatzeko jolasak eta jarduera ludikoak inter-
pelatzen dituzten galderek ere puntuazio altuak jaso dituzte, eta KA murriz-

tea ekarri dutenek ere bai (ikus 4. taula).

EEMA galdetegi-eskalak jaso dituen erantzunak xeheago aztertuta, ba-
tezbestekoen joerak, oro har, emaitza orokorrekin koherentzian jarraitzen
du. Aisialdi antolatuak euskararekiko motibazioan eragin nabarmena izan
du: parte-hartzaileen % 84,4k (n = 27) adierazi du jolasek eta jarduera lu-
dikoek euskararekiko motibazioa sustatu dutela (1. itema), eta % 78,lek

(n = 25) euskaraz hitz egiteko gogo handiagoa sentitu duela (3. itema)
(ikus 1. grafikoa).

1. grafikoa. 1. eta 3. itemak: Jolasaren bitartez euskara ikasteko eta
euskaraz hitz egiteko motibazioa

Soziolinguistikaren lanketak eta komunitateari lotutako dinamikek
emaitzarik esanguratsuenak eman dituzte atxikimendua sustatzeko. Izan
ere, parte-hartzaileen % 93,8k (n = 30) balorazio altua eman dio lanketa
soziolinguistikoari, eta % 96,9k (n = 23) komunitateari buruzko jarduerei
(ikus 2. grafikoa). Horrek erakusten du bi estrategia horiek izan direla era-
ginkorrenak HNen arabera.

2. grafikoa. 4. eta 5. itemak: Jolasaren eta jarduera ludikoen bitartez euskararen
bilakaeraren eta norbera komunitatearen parte sentitzearen eragina
euskararekiko atxikimenduan eta motibazioan

Antsietate linguistikoaren murrizketari dagokionez, bai barruko (% 43,8;
n = 14), bai kanpoko (% 50; n = 16) jarduerek lagundu dute euskaraz
aritzeko lasaitasuna areagotzen (ikus 3. grafikoa).

3. grafikoa. Barruko zein kanpoko espazioetan egindako jolas eta
jardueretan euskararen lanketa egitean HNek sentitu duten lasaitasuna
(KA murriztu)

Era berean, parte-hartzaileen % 79,2k (n = 26) adierazi dute jolasen
bidez euskara barneratzeko erraztasun handiagoa izan dutela, eta % 81,3k
(n = 26) hizkuntza-maila hobetu ahala antsietatea jaitsi eta motibazioa

handitu dela (ikus 4. grafikoa).

4. grafikoa. Jolasen bitartez euskara lantzeko erraztasuna eta
baliabide linguistiko informalen ezagutza eskuratu ahala HNek sentitu duten
lasaitasuna (KA murriztu)

TEKaren hizkuntza-estrategiaren ikuspegia, hau da, hizkuntza-erreperto-
rioa libreki erabiltzea ahalbidetu eta hortik euskaraz jarduteko baliabideak
lantzeak izan duen harrera, eta euskararekiko sustatu den motibazio eta atxi-
kimenduak izan duen eragina, bizipenen bitartez jaso eta interpretatu dira.

Hezitzaileen landa-oharretan eta egindako hainbat jarduerak utzitako
materialetan ikus daitekenez, aipatzekoa da euskara, ingelesa, frantsesa,
arabiera eta wolof hizkuntzetan idatzitako adierazpenak jaso direla. Ildo
horretan, jasotako testigantzek erakusten dute euskara barneratzeko norbe-
raren hizkuntzetatik abiatzea, eta hori adierazpen emozionalen bidez egitea,
haur eta nerabeentzat erraztasun, askatasun eta motibazio iturri izan dela.
Haur batek azaldu duenez: «es que, nahiz eta liatu, inork ez epaitzea eta
laguntzeak asko errazten du; ez dakidanean erderaz, eta gainera errazak
dira; gero, segituan saiatzen gara euskaraz, e! eta jolasten ezberdina da».
Beste testigantza batean ere antzeko ideia ageri da: «inoiz ez naiz jarri eus-
kara nire hizkuntzatik pentsatzen, beti gaztelania marokoarretik; eta euska-
ra, pues sin més, pentsatu gabe, obligao vamos».

EmoziOn! jolasaren bitartez egindako lanketek ere bizipen positiboak
eragin dituzte. Hizkuntza emozioetatik lantzearen onuraren adierazle dira
honako hitz hauek: «emozioak adierazi, pozik, lasai, haserre, lotsatuta...
horiek antzeztu eta asmatu... Ea, kontua da ba ondo pasatzen detela eta
grazia egiten dit, ez dakit. Beldurra da zailena!».

Esanguratsua da, orobat, euskararen hizkera informala aberastu eta ba-
liabide linguistiko berriak sortzeko TEKaren markotik abiatzeak izan duen
eragina; hots, HNen hizkuntza-errepertorio osoak baliatzeak emozioekin,
lagunarteko egoera informalekin eta bizikidetza-unitateko eguneroko min-
tzamolde arruntarekin lotzen diren interjekzio, esapide eta esamoldeak
identifikatu eta berriak sortzeko aukera eman du (ikus 5. taula). Era berean,
agerian utzi du euskaraz adierazteko HNek zituzten hizkuntza-baliabide
urriak. Horren adibide dira HN guztien artean osatutako karta-jolasetan
bildu diren adierazpenen zerrendak.

5. taula. Jolas, jarduera edo dinamika ezberdinetan hizkuntza-errepertorioa
osatuz HNek jasotako, osatutako edo euskarara ekarritako interjekzio,
esapide eta esamolde ezberdinak

Kategoria Adierazpena (jatorrizkoa) HNek emanflako euskal
emozionala ordainak

Pozik —

Alaitsu —

Ze politt! Ederra!

Izugarria! —

Zoragarria! —

Very good! / iQué buena! Earra! / Hoi da/dek! / Onal
Poza eta iQué reina! Hoi diba!
alaitasuna iQué maquina! Hoi makina!

Aupa gu! —

Egun on —

Estamos bien Earki gattik!

Me gusta Gustatzen zait

g,gg r1r11f§ \/]ilzh vida misma / Hauxe bizitza...

Maitasuna eta
afektua

Maite zaitut

Estoy contigo

Zurekin nago

Chinekwele / Ewo! / Jehova!

/ 10Oh Dios mio! / Oh my
god! iMadre mia!

Aiene! / Ai ama!

Ewele / iCaramba!

Aibala hi!

Zesatezu! / Ze esatek! /

. CV 4 T
Harridura eta | 1Qué dices! Ixilikeon!
ustekabea . . .
{Pero qué me estés . 5
Baina ze pusketi!
contando?
iRayos! Arranopola!
Sorprendido Harrituta
iQué loco/cal Txorua!
Triste —
Tristura
’ Aspertuta —
asperdura
Un poco mierda... Pixkat murtzioa
iMierda! Kaka zaharra! / Putza!
iY una mierda! / Tuzz! Txakurraren putza!
Haserrea, iVete a la mierda! Joan pikutaral
ukapena eta — l 7 il
nazka iQué asco! e nazka!
iQue te calles! / iC4llate! Ixildu!/Ixo!
No me rayes. Etzaiak rayatul!
iTranqui, ta! Aizu, lasai! / Lasai, hi!
iTa! Aizu!
Agmd“‘j‘k €@ | Venga yal Baizea! / Hoixe hi!
jokabide- B , i hira
adierazpenak | Dajate tres! Jaitsi hiru!

iQue te calles!

Ixildu!/Ixilduai

Joan pikutara!

Egun on —
Konnichiwa / As-sala Kaixo / Egun ona izan
Agurra alaykum / Hola
Maaal-khayr / Jamm nga
fanaane / l;ue/n]as nochges Gabon pasa
Perdiste! Goian bego!
Onddo ta punto —
iQué pava, tio! Hoi indiollarra!
Iraina, ironia | iEn tu cara! Zure aurpegian!
eta jolasa Miedica/Cagao Beldurti/Kakati
Lotsati —
iCorto! Motzal/Motelal
Tonto Erdeiza!

Oharra: Beste hizkuntzetan ageri diren adierak HNek idatzitako moduan ekarri dira hona, baita
HNek emandako euskal ordainak ere. Egileak horietako asko multzokatu ditu, harrera-egoitza
exberdinetan jasotako ekarpenak batuz.

Eragin orokorrari erreparatuta, esanguratsua iruditu zaigu euskararen
erabilerari buruz gizarte-hezitzaileek egindako zenbait ekarpen emaitzen
atal honetan jasotzea, programaren garapenean zehar ugariak izan baitira
eguneroko hizkuntza-praktiketan esku-hartze soziohezitzaileek izan duten
eragina adierazten duten datuak. Horren adibide dira ondoko hitz hauek:
«Orain arte ez dira inoiz euskaraz hurbildu hezitzaileengana, eta orain sarri-
tan lehenengo hitza euskaraz da. Pentsaezina zen beraien emozioez hitz egi-
teko euskara erabiltzea».

Halaber, beste testigantza batzuek erakusten dute esku-hartze soziohezi-
tzailea HNen profilaren eta beharren arabera egokitu dela, eta horrek era-
gina izan duela hezitzaileen hizkuntza-praktiketan: «Adimen-urritasuna
duen haurrak askoz gehiago egiten du euskaraz, eta une emozionaletan
euskara ere txertatzen du. Horrek, azkenean, eragina du guregan ere, eus-
kara gehiago erabiltzen dugulako».

Azkenik, programaren azken saioaren ostean, harrera-egoitzetako ardu-
radunek programaren dinamizatzaile bati eta Gipuzkoako Foru Aldundiko
haur eta nerabeen ataleko arduradun bati bidalitako mezuen bi pasarte la-
bur jasoz amaitzen dugu emaitzen atala. Izan ere, gure ustez, mezu horiek
lan honetan aurkeztutako datuak osatu eta indartu egiten dituzte.

Los nifios y las nifias y el equipo han disfrutado y aprendido mucho
estas semanas, y eso también tiene mucho que ver con que hayiis
sido vosotros quienes habéis venido a nuestra casa que, por cierto,
estard abierta siempre que queréis [...]. Gracias por el trabajo
realizado.

Hari-Katuk HNen euskararen erabilera, ikuspegia, jarrera eta gogoa
aldatu ditu. Gainera, esan beharra dago hezitzaile-taldean ere
aldaketak nabarmendu direla: lehen aldiz eman dugu Euskaraldian
izena, egunerokoan euskaraz gehiago hitz egiten eta ulertzen saiatzen
gabiltza, eta hezitzaileetako batek euskaraz den mahai joko bat ekarri
du [...]. Atzo berari esan nion bezalaxe, eta orain zer? Oso proiektu
polita da hemen bukatzeko [...].

6 Eztabaida

Atal honetan, ikerketa honetatik eratorritako emaitzak oinarri teorikoan
jasotako autore eta ikertzaileen ekarpen nagusiekin eztabaidan jarri dira.
Hala, ikuspegi teorikoa eta emaitza enpirikoak uztartuz, helburua izan da
aurrez ezarritako galderak eta xedeak erdiestea. Ondoren, ateratako ondo-
rio nagusietatik eta ikerlanaren mugak aintzat hartuta, etorkizunerako
lan- eta ikerketa-ildo posibleak proposatu dira.

Lehenik, 11Gri dagokionez, Gipuzkoako harrera-egoitzetan artatuta dau-
den haur eta nerabeen (HN) euskararekiko bizipen afektiboak, sozialak eta
linguistikoak aztertzean, emaitzek berretsi dute, oro har, ez direla euskaraz
bizi. Ikerketa ezberdinek iradokitako joerarekin bat etorriz, HNek euskara
eskola-eremuarekin eta lan akademikoarekin lotzen dute (Martinez de
Luna et al. 2023; Zabaleta 2007). Horrez gain, baliabide linguistikoen ga-
beziak lotsa eta ziurgabetasuna eragiten dizkie, hau da, euskaraz hitz egitean

KA handia sentitzen dute (Cenoz eta Santos 2017; Guirado eta Santos
2024). Gainera, Hernandezek eta Altunak (2020) egindako ikerketaren
ildotik —zeinetan askok euskara familia euskaldunetako hiztunekin lotzen
duten—, emaitzek iradokitzen dute haustura bat egon daitekeela, eta hiztun
berriek legitimitate eta aitortza falta senti dezaketela (Altuna 2020). Izan
ere, HN askok adierazi dute euskal komunitatetik kanpo sentitzen direla,
eta ez direla euskaraz hitz egiten duten «talde horretakoak». Horrela, jaso-
tako datuek hizkuntza-mailaren, komunitatearekiko (ekosistemarekiko)
atxikimenduaren, motibazioaren eta erabileraren arteko katebegia agerian

uzten dutela esan daiteke (Guirado eta Rua 2023a, 2023b).

Harrera-egoitzetan artatutako HNen hizkuntza-praktikei dagokienez,
gehiengoak ez du bizikidetza-unitatetik kanpoko egunerokotasunean eus-
karaz hitz egiten. Halarik ere, testuinguru soziolinguistikoak hizkuntza-
praktiketan izan dezakeen eragina agerian geratu da aztertutako datuetan
(Iurrebaso eta Goikoetxea 2025; Sarasua 2024). Izan ere, testuinguru eus-
kaldun batean kokatuta dauden harrera-egoitzetan bizi diren nerabeek azal-
du dute euskara erabiltzen ez duten sozializazio-gune bakarra —familiare-
narekin batera— artatuta dauden etxekoa dela. Sintonia berean, emaitzek
berretsi dute harrera-egoitzako egunerokoan ez dela euskaraz hitz egiten: ez
berdinen artean, ezta hezitzaileen eta HNen arteko harremanetan ere, sal-

buespenak salbuespen (Miguelena et al. 2024, 2025).

Hala, Gipuzkoako harrera-egoitzak gutxiagotutako hizkuntza baten tes-
tuinguruan kokatu eta bizikidetza-unitate eleaniztunak direla jakinda, ho-
rietan hizkuntzen trataera euskara erdigunean jarriz bideratzeko aldebiko
inplikazio politikoa duten neurriak behar direla esan daiteke (Seals et al.
2019): alde batetik, euskara gutxiagotutako hizkuntza gisa babestu eta bere
biziberritze-prozesua sustatzeko; eta, bestetik, hiztunen jatorrizko hizkun-
tzak aitortu eta horiei tokia emanez, ikuspegi dekoloniala eta intersekziona-
la izango duen jardun pedagogiko bat ziurtatzeko.

Ildo beretik, eskuratutako datuek berretsi egiten dute Miguelenak eta
bestek (2024) tutoretzapean egondako gazteek partekatutako esperientzie-
tan oinarrituta ateratako hainbat ondorio; baina kasu honetan, gaur egun
babes-sisteman artatuta dauden HNen eta lanean ari diren gizarte-hezitzai-

leen errealitate gaurkotuaren eskutik. Bada, haurrei eta nerabeei zuzendu-
tako babes-sisteman euskara minorizatutako hizkuntza gisa aintzat hartuz
hizkuntzen trataera praxi inklusibo baten bidez bultzatuko duen euskara-
plan baten beharra dagoela iradoki dute emaitzek. Orobat, eskuratutako
datuek agerian uzten dute zaurgarritasun egoeran aurkitzen diren HNak bizi
diren harrera-egoitzak hezkuntza-esparru eleaniztunak direla. Horrenbes-
tez, artikulu hau idazten dugun egileok, emaitzak eta Meighanen (2025) eta
Dovchinen (2025) lanak eztabaidan jarriaz, justizia linguistikoa, begirada
dekoloniala eta zapalkuntza ezberdinak —tartean linguistikoak— aintzat
hartuz kulturarteko ikuspegi intersekzionala barnebiltzen duen plana izan
beharko lukeela ondorioztatzen dugu. Halaber, instituzioek ezartzen dituz-
ten lan-baldintzetan hezitzaileen hizkuntza-irizpideak eguneratzeko beharra
atzeman da, baita bertan lan egiten duten hezitzaile erdaldunen euskaldun-
tzea sustatzekoa, eta HNen hizkuntza-eskubideak bermatzeko: harrera-
egoitzak euskaraz sozializatzeko eta gozatzeko espazioak izateko neurriak
hartzekoa. Horrez gain, HNak babesteko babes-sistemaren bizikidetza-
unitate hauek kudeatzen dituzten entitateak administrazio publikoaren
menpe daudenez, otsailaren 22ko 19/2024 Dekretuak euskararen erabilera
normalizatzeko ezartzen dituen irizpideak jarraitu eta aplikatzeko premia
agertu da ikerketa-lan honetan; emaitzek hori iradokitzen dute, behintzat.

Horregatik guztiagatik, ondorioztatzen dugu beharrezkoa dela harrera-
egoitzek, hezkuntza arautuaren eta eguneroko hezkuntza ez-formalaren
artean kokatzen diren hezkuntza-esparru ez-formal gisa, HNen aisialdi-
jarduerak euskaraz planifikatzeko lan-ildo sendoa garatzea. Horrela, euska-
ra eta harekiko MA sustatzeaz gain, bertan artatutako HNek hizkuntzare-
kin duten harremana bizipen positiboekin lotuz indartu ahal izango da, eta
lagunarteko hizkera informalean zein eguneroko mintzamolde arruntean
sozializatzeko aukerak zabalduko dira; are gehiago, eremu ez-formaletan
garatzen dituzten talde-jarduerek harreman zuzena dutelako haien hizkun-
tza-praktika eta ideologiekin (Altuna 2024; Herndndez eta Altuna 2022).
Bestela, jasotako esperientziek mahaigaineratu duten bezala, HNek euska-
rarekin dituzten bizipenak —beste hainbat kasutan gertatu bezala (Marti-
nez de Luna et al. 2023)— eremu akademikora mugatzen baitira. Kasu ho-
netan bereziki, izan ere, indarkeria jasan duten eta babes-sistemaren

tutoretzapean dauden HNen aisialdiko tartea euren egoera espezifikoek eta
euren berdinek normalean izaten ez dituzten bestelako zereginek betetzen
dute: jatorrizko familiekin dituzten bisitak, arreta psikologikoa eta gizarte-
hezitzaileek euren aisialdi-beharrei modu indibidualizatu eta integral batean
erantzuteko ezintasuna, besteak beste (Fernandez-Simo et al. 2024; Martin
eta Davila 2008; Melendro et al. 2017; Montserrat et al. 2021). Gainera,
askotan parte hartzen duten aisialdi-eredua ez da euskaraz izaten (Miguele-
na et al. 2025).

Aztertutako testuinguruek eta bertatik eskuratutako datuek, beraz, 2IG
erantzuteko aztertu den Hari-Katu programaren inplementazioak behar
bati erantzuten diola berretsi dute (Miguelena et al. 2024, 2025). Ildo ho-
rretan, planteatutako 2IG orokorrari erantzunez, emaitzek harrera-egoitzak
bertan bizi eta hiztun berriak diren (eta ez diren) HNen euskarazko soziali-
zazioa sustatzeko hezkuntza-esparru egokiak izan daitezkeela pentsatzeko
lehen hurbilpen sendo baten oinarriak ematen dituztela esan daiteke (Gui-
rado et al. 2025). Izan ere, jasotako balioen batezbesteko guztiak lau puntu-
tik gorakoak izan dira, eta ez da aurkitu generoen edo adin-tarteen artean
estatistikoki esanguratsua den alde nabarmenik. Horrek, era berean, age-
rian utzi du translanguaging pedagogikoa (Cenoz eta Gorter 2017, 2023;
Garcia eta Li 2014; Prado-Pereira 2024) eta haren bertsio emozional eta
kontzientea (Guirado et al. 2025a) baliabide eraginkorrak izan daitekeela,
beren-beregi minorizatutako hizkuntzen testuinguruan kokatutako
hezkuntza-esparru ez-formaletan eleaniztasuna modu hezitzailean probestu
minorizatutako hizkuntzaren alde egiteko, hots, horiek behar dituzten ar-
nasguneak eratzeko. Bestetik, esan dezakegu Guiradok eta bestek (2025a)
proposatutako EK Tren marko pedagogikotik abiatzeak aukera eman duela:
harrera-egoitzetako HNen askotariko profilak errespetatzeko; hizkuntza
euren emozioekin konektatzeko (Beeman 2019; Dewaele et al. 2024; Sah et
al. 2024); hizkuntza-errepertorio osoak aktibatzeko (Prilutskaya 2021);
errepikapenaren bidez ahozko erabilera automatizatua indartzeko zein ba-
liabide linguistikoen sormena sustatzeko (Germain 2018; Segalowitz 2010);
KA murrizteko (Cenoz eta Santos 2017; Masruroh eta Rusmawaty 2025);
eta praxian printzipio dekolonialak zein intersekzionalak (Dovchin 2025;

Meighan 2025) modu egokian egikaritzeko. Hau da, 11G erantzunez atze-
mandako beharrei erantzuteko lehen jarraipen-lerroa marrazteko.

Euskararekiko MA indartzeko Hari-Katu programan erabilitako
hizkuntza-estrategiek eta heziketa-jarduerek izan duten eraginari dago-
kionez, esan daiteke emaitzek hainbat ikertzaileren aurreko lanetan ate-
ratako ondorioak indartu dituztela. Hezkuntza ez-formaleko testuingurue-
tan, euskararen hizkera informalaren eta eguneroko mintzamoldearen
ezaugarri afektibo-emozionalak baliatuz (Guirado eta Santos 2024), eta
aisialdi antolatua, jolasa zein jarduera ludikoak erabiliz, bizipen positiboak
eta euskararekiko hurbiltasuna sustatu direla ondorioztatu da (Barandia-
ran 2023). Hau da, harrera-egoitzetan artatutako HNen hizkuntza-
mailaren hobekuntzarekin batera, testuinguru afektibo eta lasaiak eskaini
direla (Oakley 2025), eta horien bidez HNen euskararekiko MA sustatu
eta indartu dela (Guirado et al. 2025).

Era berean, berretsi da heziketa soziolinguistikoak —hau da, HNek hiz-
kuntzen egoerari buruzko hausnarketa eta lanketa ludikoak uztartzeak
(Camardons 2011; Ortega 2024)— eta komunitate-izaera duen ikuspe-
giak bide horretan ekarpen berezia egiten dutela (Guirado 2025). Azter-
tutako lau bizikidetza-unitateetatik eskuratutako datuen kasuan, behin-
tzat, esperientzia horiek izan dira harrera-egoitzetako HNek ondoen
baloratu dituzten jarduerak.

Hala, esan daiteke, Sala-Rocak (2019) eta Emondek (2024) azpimarratu
bezala, bizikidetza-unitate hauek komunitatea indartu eta sozializaziorako
gune egokiak izan daitezkeela —izan behar dutela—. Era berean, HNek
esku-hartze soziohezitzaileek izan duten eraginari buruz partekatu dituzten
pertzepzioek iradoki dute programak ekarpen berezia egin duela. Alde ba-
tetik, hizkera, jolas eta jarduera komunak partekatzeak (Guirado eta Rua
2023b) HNen sozializazioa erraztu du, komunitatearen parte sentitzeko
(Lazpiur et al. 2025) eta esperientzia emozionalki positiboak bizitzeko auke-
rak eskainiz; eta, bestetik, prozesu horrek hizkuntzaren jabekuntza eta kon-
petentzien garapena sustatu du (Di Sante et al. 2019; Figueroa 2022; Her-
nandez eta Nevéarez 2023; Martin eta Davila 2008; Spratt et al. 2012), bien

bitartean, euskara euren identitatearen osagai gisa barneratzen lagunduz.

Ikerketa-lanaren mugak eta etorkizuneko erronkak

Lan honek kontuan hartu beharreko zenbait muga ditu. Alde batetik,
esan behar da parte-hartzaileen adinak bai datuen bilketa, bai haien inter-
pretazioa baldintzatu dituela. Izan ere, HNen adin-tarteak, bereziki txikien
kasuan, jasotako bizipenen garapen sakonagoak eskuratzea mugatu duela
baloratzen da. Era berean, azpimarratu nahi genuke ikerketa-lan honetan
esku-hartze soziohezitzailearen eraginari dagokionez eskuratutako emaitzak
berretsi eta indartzeko lagina oraindik ere mugatua dela.

Beste alde batetik, bizikidetza-unitateen sakabanaketak eta kudeaketa-
ren ezaugarriak baldintzatzaile izan dira datu hauen bilketan. Gainera, tes-
tuinguru honetan, kontziente gara beti dagoela aukera HNek erantzun so-
zialki desiragarriak emateko, nahiz eta hori horrela ez izateko neurriak
hartu diren —EEMA galdetegi-eskala bakarka erantzutea, besteak beste—.
Halarik ere, faktore hori kontrajarri beharrean, elementu horrek hezitzai-
leekiko eta testuinguruarekiko atxikimenduak hizkuntzarekiko MA izan
dezakeen eragina berretsi dezakeela baloratzen da; orobat, ikerketa garatu
den testuinguruan eta emaitzen interpretazioan kontuan hartu beharreko
datu baliotsua dela uste dugu.

Etorkizunari begira, gure ustez, beharrezkoa litzateke lagina zabaldu eta
harrera-egoitza gehiagotan esku hartuz eskuratutako emaitzek hemen aur-
kezten diren ondorioak berretsiko dituzten ikertzea. Era berean, interesga-
rria litzateke harrera-egoitzen arteko konparazio soziolinguistiko zabalagoa
egitea, testuinguru eleaniztunen ezberdintasunak eta politikek hizkuntza-
erabileran duten eragina azaleratzeko. Azkenik, hezitzaileen prestakuntza
afektiboan eta soziolinguistikoan sakontzea, eta Translanguaging Emozional
eta Kontzientean oinarritutako estrategien eraginkortasuna ebaluatzea pro-
posatzen da, euskararen biziberritzean justizia linguistikoa eta ongizate emo-
zionala uztartzen jarraitzeko.

7 Ondorioak

Ikerketak erakutsi du Gipuzkoako harrera-egoitzetan artatutako HNek
ez dutela euskarazko bizipen afektibo eta sozial positiborik garatu eguneroko
erabileran, hizkuntza gehienbat eskola-eremura mugatuta dagoelako. Ba-
liabide linguistiko urriek eta komunikazio-antsietate handiaren esperien-
tziek euskararen erabilera mugatu dute, eta askok euskal komunitatetik at
sentitzen direla adierazi dute, hizkuntza-mailaren, atxikimenduaren eta
motibazioaren arteko lotura ahulak azaleratuz. Horrek guztiak erakusten du
hizkuntzen trataera inklusibo eta justizia linguistikoan oinarritutako ikus-
pegi bat beharrezkoa dela babes-sisteman, euskara minorizatutako hizkun-
tza gisa aitortuz eta, aldi berean, hiztunen jatorrizko hizkuntzei lekua eginez.

Emaitzek, halaber, berretsi dute Hari-Katu programak euskararekiko MA
sustatzeko gaitasuna izan duela, hizkera informala, jolasaren dimentsioa eta
komunitate-lana uztartzen dituelako. Translanguaging Emozional eta Kon-
tzientean (Guirado et al. 2025a) oinarritutako markoak aukera eman du
HNen profil anitzak errespetatzeko eta euskara euren lehen hizkuntzaren
bitartez emozioekin konektatzeko.

Ondorioz, harrera-egoitzak euskararen biziberritzean ekarpen berezia
egin dezaketen hezkuntza-esparru ez-formal gisa inplikazio pedagogiko
esanguratsua dutela ulertuz amaitzen dugu artikulua; non euskararen sus-
tapena ez den soilik helburu linguistikoa, baizik eta justizia linguistiko,
inklusio sozial eta ongizate emozionalaren arteko oreka bilatzeko bidea; be-
tiere, HNen interes gorena —hau da, ongizatea eta irribarreak— pedago-
giaren erdigunean ipiniz.

